
09.03 MARELLA

L’Engiadina – «terra promessa» da
l’art?
L’Engiadina carmala adina dapli aficionados
d’art da l’entir mund.Nagina regiun en lasAlps
è ozendi uschè activa sin il champ d’art contem-
poran sco l’Engiadina.

En l’Engiadin’Ota èn vegnidas  fundadas 
pliras gallarias per art contemporan. Ed 
en Engiadina Bassa datti gist plirs lieus 
d’inscunter per amaturas d’art: Nairs a 
Scuol, la Fundaziun Not Vital ad Ardez, 
Sent e Tarasp, e dapi dus onns fa il 
Muzeum Susch furora sco punct culmi-
nant dal progress dals ultims onns. Tge 
fa quai cun la val? Nus essan stads a la  
tschertga da respostas – cun l’hotelier e 
pictur Hans Schmid a Lavin, l’artista Flu-
rina Badel a Guarda, il galarist Andrea 
Caratsch a San Murezzan e cun l’istori-
cra dart Dora Lardelli.

